
NOTICE

SUR

LA FARCE NOUVELLE

De COLIN, fils de THENOT

Colin, fils de Thénot , revient de Naples,
ot il n’a pas fait d’autres prouesses que de
s'enfuir et d’arréter un pélerin endormi
qu’il prend pour un Turc. Dans son
voyage, il pille la maison d'une pauvre
paysanne, qui vient se plaindre & Thénot
pére, magistrat du lieun. Thénot fait mine
d’interroger son fils, qui fait mine, de son
coté, de ne rien entendre 4 la plainte, et

se perd en récits de l'expédition de Naples.
Ce quiproquo, entre la plaignante, le juge
et Colin, rappelle une des meilleures
scénes de la farce de Pathelin et fait tout
le comique de la pidce, dont le dénoue-
ment est le renvoi de la plaignante sans
justice et le mariage de Colin avec la fille
de Gautier Garguille. — Evidemment,
I'auteur a eu l'intention de ridiculiser les
justices de village.

Cette pidce a déja été imprimeée dans le
Recueil de plusieurs Farces; Paris, Nico-
las Rousset, 1642, in-12.

FARCE NOUVELLE

DE
COLIN, riLs pE THENOT, LE MAIRE

qui vient de Naples
et qui améne un Turc prisonnier

A QUATRE PERSONNAGES
Cest a sgavoir

THENoT le maire, CoLiN son fils, la FEMME
le PELERIN

THENQT commence.

Vive Thenot, monsieur le maire,

Et aussi mon grant fils Colin,

Or p]eﬁst a Dieu qu’il peust tant faire
De mettre le Grand Turc & fin.

11 reviendra quelque matin.

Il y a tantost six mois passés

Qu’il partit, sans point de procés.
Se une foys il a entreprins,
Rende soy Naples, il est prins,

Et se garde qui se aymera,

Car ja homme n’eschappera ,

Qu’il ne soit prins ou mis & mort ,
Ou soit & droit ou soit & tort ;

Car il est fier comme ung lion.
Jamais ne fut tel champion,

Ne plus vaillant homme de guerre,
Pour tost s’en retourner grant erre.
Mon grant pére par hardiesse,

En cuydant acquérir noblesse,
Pour ce qu'’il reculoit derriere,
Tomba dedans une carriere,

Ou mourut sans qu'on ’en pust traire.

LA FEMME

Dieu vous gard, monseigneur le maire,

Je viens vous demander justice.
THENOT

C’est grant fait que d’avoir office.
Et bien! bien je vous la feray.

LA FEMME

Ha! monseigneur, je vous diray,

Il est venu un gentil astre,
L’autre jour jusques & mon astre,
Aprés disner la relevée,

Tuer ma poule grivelée,

Celle qui pondoit les gros ceufs.

THFNOT

Estoit il tout seullet ou deux?
Declairez moy bien vostre cas.

LA ‘FEMME

Deux? nenny, ils n’y estoyent pas :
Il n'y avoit qu'un grand testu,

Qui avoit un jatques vestu,

Qui mist ma grand jeline & fin.

THENOT

Seroit ce point mon fils Colin”
11 frappe de taille et d’estoc.

LA FEMME

Monseigneur, il tua mon coq,

Et il me fit de grans oultraiges,
Encore prit il deux fromaiges;
Ma foy, c’est un maulvais garcon.

THENOT

11 fault faire information ,

Pour scavoir lequel ce peult estre.

LA FEMMB

Encore mist sa jum.en_t paistre
En mon jardin pour me pis faire.

Il est vray, monseigneur le maire,

La vérité sera trouvée.
COLIN

Le diable y ait part & 'année,
Mon pére, hau! je suis venu.

THENOT

Colin, es tu ja revenu?
Comment se porte la bataille ?

COLIN

Vous n’avez garde que j'y aille
Tant que j'auray la vie au corps.

THENOT

En ya-t-il beaucoup de morts?
Racompte moy de tes nouvelles,
Et o sont Vicestre et Grenelle ?

60 Tu n’en fais point de mention.

70

COLIN

Je les laissay en un buisson,

Ou ils se tindrent pour 'assault.
Ils trembloyent, et si faisoit chault,
Mais c’estoit dé paour seulement.
Mais dictes moy, vostre jument,
Mon pére, est elle pas venue ?

THENOT
La jument! mais I'as tu perdue ?
COLIN

Par ma foy, quelqu’un la happa.
Veez vous, elle m’eschappa ;

Je ne scay qui c'est qui la print,
Je luy avoye dit qu’elle s’en vint,
Par bieu, et si luy en feis signe.

LA FEMME

Vous avez tué ma geline, v
Je vous congnoye bhien maintenant.

COLIN

Et puis quant je alloye escoutant
Ce que fusmes prés de I'armée ,
T. 1L 2

On dit qu'il y avoit journée,

Par ma foy, vous debvez penser
Qu’ils estoyent tous vestus de fer,
Et j’avoye mon jacques de touelle.

THENOT
Ne feistes vous pas du rebelle,
Quant a I'armée arrivastes ?
LA FEMME
Ha par ma foy vous la tuastes
D’'une dague & large rouelle.
COLIN

Trois jours devant je vins & elle;
Doibs je dire, j’ouys sonner
Clairons, et moy de retourner :
11 ne faisoit pas bon au lieu.

LA FEMME

Vous la prinstes, par la croix bieu,
Alleluya coquelicoq;

Et puis vous tuastes mon coq;
Mon sieur, faites m’en justice.

THENOT

Colin , ce fut & toy grand vice,
Se tu feis tout ce qu’elle dit.

COLIN

Cuydez vous que j'ay grand despit,
Quant je perdis mon grand bonnet !
La vieille me print au collet ,

Et me vint bailler sur le groing,

Par bieu, cing ou six coups de poing.
Et print mon bonnet sur ma teste.

THENOT

Et comment estoys tu si beste
De te gouverner de telle sorte?

GOLIN

Le corps bieu, la vieille estait forte.
Si ne m’eust elle pas battu,

Sans m’avoir premier abattu.

Mais toutefois j’en eus trés bien.

THENOT

Hé dea! Colin, je t’avoye bien ,
Par bieu , racompté la lecon;

Tu ne congnois pas la facon.

Du temps qu’a la guerre j’estoye,
Scez tu bien comme je faisoye ?
Je tenoye tousjounrs pied a boulle.

LA FEMME

Vous eustes mon coq et ma poulle.
Je vous supplye, despeschez moy.

THENOT

Colin , ce fut mal fait a toy,

Te laisser battre & une femme !
Qu’eusses tu fait contre un gendarme,
§'il t'eust présents le combat?

COLIN

Jay tousjours fuy tel debat
Plein de peril et hazardeux.

THENOT

C’est bien loin d’en combattre deux
A la fois ; mais je ne voy point
Ton jacques dessus ton pourpoint.
Ou est il ?

COLIN

Je 'abandonnay
A qui le voulut et donnay
Pour fuir plus legerement ;
Je le feis si secretement
Que j'eschappay par devant tous.

LA FEMME

He par ma Joy, ce fustes vous
Qui montastes en ma chasiére ;
Jestoye en nostre cheneviere;
Il fault dire du bien le bien.
Monsieur le juge, de rien

Je ne vouldroye jamais mentir.

COLIN

Mon pere, pour vous advertir,
Pensez que j’ay esté vaillant,
Combien que j’aye perdu contant
A I'armée mainte bonne brague.

THENOT

Colin, hé monstre ¢a ma dague;
Longtemps a que ne 'ay tenue.

COLIN

Ah! tredame, je l'ay perdue;
La vieille la print au fourreau ;
Se n’eusse recullé tout beau,
Je cuyde qu’elle m’eust frappé.
Mais toutesfoys j’en eschappé,
Car, par ma foy, je m’en fouy.

11, 2



18

150

FARCE NOUVELLE

LA FEMME

Vous la prinstes dedans le ny;
Aussitost que vous arrivastes.

Je scay bien que vous la fourastes
Incontinent en la besace.

COLIN

Quant nous fusmes devant la place,
Je ouy sonner drain, drain, drain;
Et moy de regarder le train;

L'un crioit : Torche, frappe, tire.

THENOT
Qu’en scez tu?
COLIN

Je I'ay ouy dire.
Quant je ouys cryer & V'enseigne,
Je vins derriere une montaigne
Etlaissay tous mes compaignons,

LA FEMME

Vous les mangeastes, mes oysons,

160 Ou seu) ou avec vos supposts.

THENOT

Vous ne venez pas a propos,
Vous ne faites que fatrouiller.

COLIN

Que venez vous icy brouiller?
Je regny.

THENOT

Ha, tout beau, Colin;
Reculez vous; il est hardy.

LA FEMME

Tout aussy vray comme je dy.
Ha je vous ay bien advisé,
Combien que soyez desguisé ;
Vous aviez un hocqueton
Tant espés.

THENOT

Nous en jugerons
En temps et en lieu, ne vous chaille.

LA FEMME

Vous qui mangeastes ma poulaille,
Et aussy feistes vous mon coq,

Faictes moy justice, Thenot.

Se doibs je dire, monsieur,

11 me feit plus grand deshonneur,
Et je vous diray la maniere :

11 empoigna ma chambriere,
N’estoit il pas bien mal courtois?
Et si luy fist deux ou trois fois.

THENOT
Est il vray?
LA FEMME

Ouy je l'y trouvay.
Le cas est congneu et prouvé.
Il n’y convient point d’autre preuve.

COLIN

Mais cuydez vous, quant on se treuve
Seulement a les voir de loing,

Il est bien de fouyr besoing,

On y donne de mauvais coups.

LA FEMME

Thenot, je veuil parler & vous;
Se vous n’en faictes aultre chose
De ma cause , je m’y oppose:
Fornicalement j’en appelle.

Aussy fault que je me rebelle.
Je mettray alligation

Sans vostre juridiction,

Et m’en croiray aux accidens.

THENOT

Par bieu, en despit de vos dens,
Meshuy rien je n’en jugeray.

LA FEMME

11 me souffit, je m’en iray.

COLIN

Affin que plus on ne devine,
200 Ce fut moy qui tuay la geline.

Elle couroit, je saulx & cop

A tout ma dague, et feiz : sop;

Je la frappay en trahison.

THENOT

Colin, la femme avoit raison

De se plaindre par devant moy.
Mais escoute que te diray:
Comment eus tu la hardiesse

De la poursutvre ainsy sans cesse,
Tant que tu 'eusses mise & mort ?

GOLIN ~

210 Mon pere, j’ay bien fait plus fort,

220

Et pour cela, ne plus ne moins,
Jay bien aultre chose en mains.
Ce n’est pas comme de la vasche,
Que comme vaillant et non lasche,
Vous amenastes une foys.

THENOT

As tu ouvré de plus grant poix,
Mon fils Colin, pour abregier?

COLIN

Mon pere, j’ay un prisonnier,
Que j’ay attrapé en chemin.

Je croy que c’est un Sarrazin,
Car il parle baragonnoys.

Je le prins au pied de la croix,
En venant de Naples & Romme.
Oncques ne vistes un tel homme.
Jay esté vaillant, Dieu mercy.

THENOT

Colin, ameine luy icy.
Vela bien besongné a toy.

COLIN

Venez doncques avecques moy,
Ou autrement je le lerray :

1l porte un grand baston ferrc,
Par Nostre-Dame ! je le crains.

THENOT

J’ay mon bon baston & deux mains.

Ol 1’as tu bouté en prison?
§'il n’est bien en forte maison,
Je I'attraperay se je puis.

COLIN

Je I'ay bouté derriere ’huys;
Il n’a garde d’en eschapper,
Véez le 1a.

THENOT
Veult il point frapper?
COLIN
Regardez le moy a la trogne.

THENOT

(a, maistre, ca, je vous empoigne:

Regardez se je suis vaillant.

23



21

250

FARCE NOUVELLE

L’as tu bien conquesté si grant ?
Colin, tu estois vaillant homme.

COLIN

Et je le prins au premier somme,
Cependant comme il dormoit,

Et j'escoutay comme il ronfloit.
Alors le couraige mecreut.

THENOT

De paour qu’il ne t'aperceust,
11 estoit saison de le prendre.
Combien de rangon veulx tu rendre?

Je regny.
LE PELERIN
Got , fadracot garare vestud my,
Touffe du lain mistrande.
THENOT

Mais que diable est ce qu’il demande?
Je n’entends point son jobelin.
Parle-t~il francois ou latin ?

Je ne scay sur ma conscience.

LE PELERIN

O fillos aes dimplorare,
Filos meretre salment.

THENOT

Veult il faire son testament ?
Demande luy cujus casus.
De ton latin en scez tu plus?
Tu as tant esté a I'escolle.

LE PELERIN

Sardore sore basterolle ,
Hohart , zohart , belle fredrac.

THENOT

Avoit il rien en son bissac,
Quant tu le prins premierement?
Tu le happas subtilement ,

Tu fus vaillant, il le falloit.

COLIN

Et je le prins ot il dormoit ;
Je n’en fusse pas arrivé.

LE PELERIN

Aaon , mac god tu te rivé ,
Tison grac errac rencontre.

THENOT

Mais quelle lettre est ce qu’il montre ?

T. U

Monstre la moy, mon fils Colin;
Je cuyde qu’elle soit en latin.
Uni... unt... universis;

Les lettres sont si trés menues,
Que je ne scay la ou j’en suis.
Inspec... inspec...

COLIN
Inspecturis.
THENOT
280 Ah! tredame, tu I'as trouvé!

Ma foy, j’estoye fort troublé,

Je la lisoye a revers.

Mais il est tant de maulvais clercs!

Pensez que voicy mal escript;

Je cuyde que la lettre dit
Qu'il s’en va en pelerinage.

LE PELERIN
Ouel , ouel.
THENOT

Il me disoit bien en courage,

Ma foy, qu’il estoit pelerin.

Je le congnoys bien au latin.
290 Le diable y ait part 4 la prise!

J'en eusses eu la robe grise,

Colin, et ta mere de mesme;

S'il eust esté sarrazinesme,

Il east payé six mille solz,

Deslye le tost, nous sommes folz.
Tu n’as pas fait nouveaux exploix.
Il fault aller tenir nos plaiz.

J'ay bien aultre chose a faire.

LE PELERIN

Queste hore commil consere
300 Hort, hort, myne copue gigois.

THENOT

11 s’en va a Firlibois ,
Par bieu ! & Sainte Katherine:
Colin, la lettre le décline.

GOLIN

Vous n’entendez pas la fagon;
C'est Nostre-Dame de Clairon ,
Par ma foy, je croy, qu'il y a.

THENOT

Par saint Pere, c’est donc cela.
Je n’avoy pas bien extringué :

Ou je cuyde que le curé
Y mist de maulvais latinage.

COLIN

Quant je I'avisay au visaige,
Afin que bien je vous dye,

Je cuydoie qn’il fut de Turquie,
Pour ce qu’il estoit si trés grant.

THENOT

Laissons ceci pour maintenant.
Que ay je fait de mon escriptoire?
Il me convient mettre en memoire
Le cas de mes memoriaux.
Comment espeleray je houseaulx ?

COLIN
Housiaulx (s, i, a, u, x,) siaulx.
THENOT

Ha ! par saint Jacques tu dis bien,
Mais je ne scays se je oublye rien
Il fault regarder hault et bas.

LA FEMME

Hé ! perdray je I'oye et le jars,
La poulle et le coq ensemble ?

Fault il qu’on desrobbe et emble
Aux povres gens ainsy le leur?

Je m’en voye par devers monsieur,
Et luy porteray de mes pommes ;
Monsieur, entre nous qui sommes
Sujets dessus vostre justice,

Vous nous debvez garder police.
Escoutez, car voicy pour vous,

Et pour Dieu, que me soyez doux,
Onc ne tastastes de tel pomme.

THENOT

Venez vous comparoir soubz I'orme,
Vous aurez expedition.

LA FEMME

Vecy encore en mon giron
Du fromage un bon quartier.

THENOT

11 fait bon estre officier.

Ils ont tousjours de grans proffis.
Colin , escoute ca, mon fils

11 est saison que on desplace.

LA FEMME

Je voys mener paistre ma vasche,
3

29

Je reviendray incontinent.
Vous me trouverez seurement
Soubs I'orme ol vous m’avez dit.

THENOT

Colin , par bieu, j’ay grand despit,

Qu’il me convient aller & pied.

Le grand diable en soit loué,

Quant tu perdis nostre jument.
COLIN

Le diable soit au perdement,

Et quant onc je fus & la guerre.

Jamais ne partiray ma terre,

Par le sang bieu! ne mon pays.
THENOT

Que feras tu?

COLIN

Ventre saint gris!
Tousjours me venez harier,
Et brief, je me veux marier.

THENOT

Marier ! et & quelle fille ?

COLIN

A la fille Gaultier Garguille.
Je seray son mary, par bieu!
J'ay parlé A elle en un lieu,
Etsi el me dit 'aultresfoys,
Quant nous escossions les poys
De mon cousin Pierre Truette.

THENOT

Elle est assez belle fillette,
Se ne fust que elle est hoiteuse.

COLIN
C’est tout un, elle est plus joyeuse.
THENOT

Or laissons icy ce propos;

11 fault aller tenir nos plés ;
Jay bien aultre chose & faire.
Allons , demourras tu derriere?

COLIN
J’y voys aprés incontinent.
THENOT

Or sus, sus, allons vistement.

11 fault aller nos plais tenir.
376 Adievu, jusques au revenir.

Icy finela farce de Thevot et Colin son filz.Imprimé
nouvellement & Lyon , en la maison de feu Barnabé
Chaussard, prés Nostre-Dame de Comfort, mille
cinq cents quarante et deux, le XX de juing.

THD

A CINQ PERSONNAGES, Erc.

Cette farce est, par son style et par la
manigre dont elle est concue , digne d’étre
rapprochée de la Farce de Pathelin.

Une fille, fort novice, s’est laissée faire
un enfant par le beau Colin ; la mére, fu-
rieuse, jure qu’elle aura raison du séduc-
teur ou qu’elle lui arrachera les deux yeux.
« Comment , dit-elle ,

Faire en ma fille, en ma maison,
Et puis dire pour tout potage :

Il n'y a point de témoignage.
Pour le premier, on le verra. »

Elle se décide 4 faire citer le beau Colin
devant l'official. C’est 14 un trait de meeurs
pris sur le vif. On sait qu'au XVI* siécle,
PEglise connaissait encore de toutes les
causes concernant les mariages.

Quoi qu’en dise le beau Colin, il y a dans
la cause présente un témoin : c’est un bon-
homme qui a tout vu et entendu par un
trou fait & la cloison. Il vient déposer;
mais le vieillard , au lieu de parler du fait
pour lequel il est cité, se perd en digres-
sions qui n'ont aucun rapport avec la
cause, et parle toujours du temps passé,
qui, 3 son avis, était bien préférable au
temps présent. Les différentes péripéties de
cette déposition, les alternatlives d’espé-
rance et de crainte qu'éprouvent les par-
ties, rendent le procés fort comique ; etle
juge, aprés avoir bien tout examiné, com-
pulsé, pesé, rend son arrdt en ces termes :

« Nous disons Colin avoir tort ,
Et de ce doibt estre bien fort
Blasmé et en payer 'amende.
Le mettons pourbien ordonner,
A cent sols, sans plus sermonner
D'amende, et le condamne aussi
De demander grice et mercy

A Marion & deux genoux ;

Et payera & la justice

Les frais sans que sortir il puisse
De prison, premier que payer.
Puis espousera Marion ,

En grande consolation.

Voila ma sentence rendue. »

Cette sentence est recue par les cris de
joie des deux femmes et les malédictions
du beau Colin.

A CINQ PERSONNAGES

C’est a s¢avoir la Mére, la Fille, le Tesmoing,

I'Amoureux et 1'Official.

— e e—

LA MERE commence.

Par la croix dieu! j'aymeroys mieulx
Luy avoir crevé les deux yeulx,

Que je n’en eusse la raison.

Faire en ma fille, en ma maison!

Et puis dire pour tout potage :

Il n’y a point de tesmoignage.

Pour le premier, on le voyra.

LA FILLE

Par ma foy, bien fait ce sera:
C’est un trompeur ; est pas ma mére?

LA MERE
Ah! que j'ay de douleur amére
De ta fortune, Marion!

11 fault que nous te marions,
Sy debvoit tout fol enrager.

LA FILLE

Hé dea! pour quoy vint il rager
Tant de foys,, comme vous scavez.

LA MERE

Ah! Marion , pas vous n’avez
L’esprit encore assez propice,
Pour vous garder de la malice
De tel deable.

LA FILLE
Vous dictes vray.
LA MERE
Sy veulx je scavoir de vray,
Qu’en dira le juge, par dieu!
Je me suys trouvée en maint lieu,
Ou j’ay fait consultation

Du cas; mais la probation
Nous fera gaigner nostre cause.

Avec ce j'entends bien la glose.
Tu connois bien Guillot des Noix?

LA FILLE

Ouy, ma mére, je le congnoys,
Cest celuy qui trés bien l'ouyt,
Quant & sa chambre m’enclouist,
Et qu’il disoit : ma Marion,

Trés bien ensemble nous serions,
Voulez vous pas estre ma femme?
Quant luy répondys sur mon ame,
Que j’en estoys trds bien contente.
Lors y fist tout & son entente ;

Car ainsy vous me l'aviez dict.
Guillot est homme de crédit;

On le croira du premier coup.

LA MERE

C’est trés bien dict : & coup, & coup,

Je m’en voys, sans me consister,
Chercher sergent pour le citer;
Je croy qu'il n’y faillira pas.

LA FILLE

Allons, ma meére, pas & pas;
Sa maison n’est pas loing d’icy.
1L %

41

L'OFFICIAL

Il y a longtemps que n’yssy
Hors da logis , pour aller voir
Mes gens et faire mon debvoir.
Je m’y en voy tout maintenant.
Celuy qui est droit maintenant ,
Est prisé de Dieu et des hommes.

LA FILLE et LA MERE parlant ensemble dans

60

la salle revenant du sergent.

LA FILLE

Mére, c'est icy, nous y sommes.
LA MERE

Ce chemin est beaucoup plus court.
LA FILLE

Par mon serment voicy la court,

Je le congnoy. Hé ! que de gens!
Que I'on médise des sergens,

Qui vouldra, trés bien je m’en loue.
11 ne me fera plus la moue,

Le trompeur ; monsieur le sergent
A esté bien fort diligent

De le citer. Voycy la lettre,

Ou il ne fault oster ne mettre,
La voyla la relation.

L’OFFICIAL

Mon Dieu , quelle exclamation !
D’olr vient ce grand bruit et tempeste ?

LA MERE

Marion, tu es fine beste ,
11 fault finement sermonner.

L'OFFICIAL

Ceulx cy ne me font questionner
De leur proces.

LA MERE
Dieu vous gard , sire.
LB JUGE
Or ca! qu’avez vous i me dire?
LA MERE

Monsieur, la plus grand trayson
Meschanceté et deraison
Que vous ouystes de vostre age.

L’OFFICIAL

Or bien, qui est le personnage
Qui vous a fait tel deshonneur?

LA MERE

Ce n’est pas un trés grand seigneur,
C'est un nommé le beau Colin.

Que le chaud mal , saint Mathelin,
Luy puisse ronger la cervelle!
Javoys une fille trds belle,

Le meschant I’a deshonorée.

Et voycy la povre esplorée,

Qui de luy justice requiert.

L’OFFICIAL

Est il cité comme il appert?
Aultrement n’y saroys que faire.

LA FILLE

Que pour cela on ne differe,
En voycy la relation.

LA MERE

Oh ! quelle babilation.
Laisse moy parler si tu veulx.

90 Monsieur, de Colin je me deulx,

Qui a ma fille violée;

Puys dit qu’il ne I'a accolée,
Combien qu’il luy ait sur bon gage,
Promis sa foy en mariage.

L'OFFICIAL parlant & la fille.

Est il vray? or dictes, ma mye!

LA FILLE

Je n’estoye pas si endormye,
Que ne me soye bien aperceue
D’avoir esté ainsy deceue.
Mais & nul mal je n’y pensoys.

L'OFFICIAL

Colin, viens cy, ou que tu soyes,
Aultrement te mets en default.

LE BEAU COLIN entre.

Il ne fault point cryer plus hault.
Me voycy en vostre plaisance.

LE JUGE

Or viens ca, par ta conscience
As tu congneu charnellement
Cette fille icy?

COLIN

Elle ment ;
Je m’en rapporte a tout le monde.

LA MERE

Il ment! le malheureux immonde ,
Je le veulx prouver fermement.

COLIN

Or le prouvez donc vistement ,

Je vous en donne tout loysir.

Male mort me puisse saisir,

Sy je luy fus rien de ma vie.
LA MERE

Par la doulce Vierge Marie,
Monsieur, sans attendre plus loing,
Voycy 4 present mon tesmoing.
Examinez le s'il vous plaist.

L’OFFICIAL

Tesmoing , parlez sans plus de plaist.
Hé! ne me direz vous pas vray?

LE TESMOING enire.

Pour en savoir juger si bien,

Je ne vous mentiray de rien.

Je vous diray ce que j’en scay.
Au temps passé que commencay,
A devenir frisque et dispos,

On mettoit chopines et pots

Sur la table, et ne servoit on,
En buffet par un valeton,
Comme on fait en ce temps cy.

LE JUGE
Hé! a quel propos tout cecy?
LE TESMOING

Monsieur, monsieur, sauf vostre grace,
Il ne falloit farder sa face,

Pour sembler belle & son amy,

On ne parloit mot ne demy,

De mules qui ne mangent point.

L'OFFICIAL

Vrayment, voycy un aultre point.
Que veulx tu dire par ce dict ?

LE TESMOING

Je dis qu'on chevauche 2 credit ,
En espargnant avoyne et foin.
11 n’estoit point si grand besoin

140 De denoter robe & basquine,
Pour ma dame la monsequine,
Ny de monsieur acoustrement,
Qui chevauche en cuir seulement.
O chamberieres bien faschées,
De voir si bien enharnachées
Vos metresses de belle crote,
Page! allez quérir une hote,
Vous I'emplirez certainement
Des fanges, qui ont plainement

150 Gaté la robe & vostre maistre.

" Parmon ame! on deut mener paistre

Ces muletons, muleurs, muliers,
Qui pour ne gaster leurs souliers,
Mettent grand peine pour se jour,
Se rompent le col nuit et jour,
A faire la tourne bouelle.
Au temps de la dague & rouelle,
Et des souliers & la poulaine,
On ne faisoit telle fredaine,

160 Que telles folyes m’ayst dieux 1

L’OFFICIAL
Mais qu’est cecy ?
LE TESMOING

Je suis des vieux,

Je parle de longtemps, monsieur.
L’OFFICIAL

Vous estes un plaisant rieur :
Repondez a te qu'on demande.

LE TESMOING

Monsieur, monsieur, la chose est grande,
Je parle d’une bonne guise ;

Jay veu qu’on ne prenoit chemise
Fors que de deux moys en deux moys.
J'ay veu la mesure de bois

Estre pour six beaux sols donnée

Qui a bien valu cette année,
Quarante six, c’est piteux cas.

Jay veu qu'il n’estoit advocas,

Que deux ou trois en ceste ville.

J’ay veu deux cens cas, voire mille,
Qui sont au rang des trepassés.

L'OFFICIAL

Encore n’est ce pas assez.
Sus, respondez , sans faulte nulle.

LE TESMOING

Jay veu qu’il n’estoit qu’une mulle ,

180 Et une seule damoyselle ,

T. I 5



B0

190

200

FARCE NOUVELLE

En ceste ville layde ou belle.
Maintenant on en voit un cent.

Je ne scay pas que cela sent,

Sinon que tous nobles deviennent ,
Et sy plus d’aultres en surviennent ,
Adieu vous dy la marchandise.

J’ay veu qu’on ne parloit de frise,
De vasquines, ne vertugalles,

Mais la maladie de galles,

On a trouvé I'invention.

J'ay veu qu’on disoit un syon,
Maintenant c’est un casaquin,

Dont est venu le damasquin,

Qu’on grave en espée, en dague !
Pour vray, madame sainte Brague
En fut la premiere inventrice.

Jay veu qu’on ne trouvoit nourrice
Dedans la ville de Rouen ;

Mais j’asseure par saint Ouen,

Que pour une on en trouve douze.
D'ou vient que tout chacun se house.
Pour se pourmener a I'église !

Par mon ame ! quant je m’avise,
Tout est tourné & la rebours :

Les moutons d’or n’ont plus le cours,
On ne parle que de ducas,

Et pour I'or & douze caras,

On en fait bien 4 dix et huit.
J'ay veu qu'on ne blessoit de nuit
210 Les passans comme l'on voit faire ;
Maintenant tout est & refaire,
Et tourne sens dessus dessoubz.
Du temps qu'on disoit meshureux,
On ne parloit point de catere;
Maintenant n'y a eau ne terre,
Qui ne soit toute catereuse.
. 0 que la femme estoit heureuse
Et riche, qui au temps passé
Portoit en son cul rebrassé
220 De belle sarge ou ostadine.
0 qu’elle sembloit godine ,
Qui avoit en toute saison,
Robe de drap en sa maison,
Fourrée de beaux dos de gris ,
Ou de grignos! ventre saint gris!
Il m’est advis que je les voy.

L'OFFICIAL

Je croy qu'il est tout hors de soy,

Mon amy repons & propos.

Je croy qu’avez rinché les pos.
230 Je ne parle du temps jadis,

Respondez & mes propres dis :

Avez vous veu le beau Colin

Avoir fait le heurte belin
Avec ceste fille presente ?

LE TESMOING

Vous ne voulez pas que je mente ;
Aussy ne veux je , monseigneur,
Acouster; voycy le greigneur
Compte que vous oystes oncques.

L'OFFICIAL

Or sus, amy, despechez doncques,
Je ne veuil estre icy meshuy.

LE TESMOING

Encor ne say je ou j’en suis.
Attendez , monsieur, je disoys

Que le monde est crey de dix fois,
Plus grand qu’il n’estoit de mon temps.
Et pour ce que bien je n’entens,

Car tout est changé, comme on voit ,
Sy on le fait comme on souloit ;

Je ne scay que je vous doibs dire.
Mais sy vous diray je sans rire

Et sans mentir, que si on fait
D’ccuvre des noces, en effet ,

Comme on faisoit au temps passé,
Tout en est moulu et cassé.

Je le jure certainement.
L’OFFICIAL
Tu le penses donc vrayment?
LE TESMOING

Ouy, monsieur, et cy le tesmoingne,
Sy on fait ainsy la besongne,
Comme on faisoit quant je fus né.

L’OFFICIAL

C’est honnestement tesmoigné.
Tu les vis donc tous deux ensemble ?

LE TESMOING

Ouy, monsieur, comme il me semble,

Mais Marion estoit dessoubz.
L’OFFICIAL

Quans escus, quans testons ou sous
Luy bailla-t-il ?

LE TESMOING

Je n’en scay rien.
Toutefois. je vous diray bien,
Lt jureray sur ma conscience,
Qu’el prenoit tout.en pacience,

Et sans cryer fort haultement.
Faictes, dit-el, tout bellement,
Colin, vous estes bel et sage ;
Mais c’est & nom de mariage,
Entendez vous, mon doux amy?
Colin ne faisoit 'endormy,

Mais ce mot un peu luy despleut.

L'OFFICIAL

Toutefois enfin le voulut.
Feist il pas ?

LE TESMOING

Ouy, ouy, sans faulte ;
Car elle avoit la jambe haulte,
L'une sur l'aultre fermement ,
Qui n’estoit grand esbatement
Au povre Colin, qui mouvoit.
Mais elle dit qu’il ne feroit

- Rien qui fust , sans qu'il feist promesse

De l'espouser et sans finesse,

En I'église de leur village.

Colin disoit : huy, huy, formage !
Contrefaisant la basse voix.

Un formage, par sainte Croix !
Pour un formage n’en feray

Un coup, tant que vive seray,

290 Dit-elle. Ce voyant, Colin
Se laissa mener en belin,
Et bander tout a son aise.
.11 vous la tatonne, il la baise,
11 vous la couche sur le dos,
Et aprés cing ou six bons mos,
Feist entrer Jean fray au bisacq.
Le chalic faisoit tic, tac,
Cric, crac, cric, croc; c’estoit merveille,

L’OFFICIAL

Par ou I'oyes tu?

LE TESMOING

Par l'oreille,
300 Car on n’oyt pas du bout du nez.

Javoys rompu le bout d’un ays
D’entre leur maison et la mienne;
Bien que chascune m’appartienne,
Et par 12 voyois clerement
Tout leur joly contentement,
Que je vous ay cy raconté.

L’OFFICIAL

Vrayment tu m’en as bien conté.
Faictes approcher les parties.

LA MERE

Hé bien! serons nous departies?
Avons nous bien prouvé le cas?

L OFFICIAL

Point ne fault avoir d’avocas,
Car la matiere est toute claire.

LA FILLE

Qu’en est ce?
L'OFFICIAL

Vous voulez vous taire.
Nous disons Colin avoir tort,
Et de ce doibt estre bien fort
Blasmé et en payer I'amende.
Oultre combien qu’il se defende,
Mais & tort, d’avoir rien promis
A Marion , nous I’avons mis
Et mettons, pour bien ordonner,
A cent sous, sans plus sermonner,
D’amende, et le condamne aussy
De demander grace et mercy
A Marion, & deux genoux,
Nues jambes, entendez vous ?
Et payera 4 la justice,

Les frais, sans que sortir il puisse
De prison, premier que payer.

LA MERE
Or sus, as tu bel abayer ?
LE JUGE

Tout beau! et sy I'ay condamné
D'estre ce jourd’huy mené,

Avec un tabour et loure,

Et 12 sans que plus loin on coure,
11 espousera Marion ,

En grande consolation.

Voyla ma sentence donnée.

LA MERE

Dieu vous envoye bonne journée,
Tant vous estes homme de bien !

COLIN

Un gros vilain estron de chien
Luy puisse estouper les babines !
Voyla des frauldes feminines !
Jen ay.

LE TESMOING

Il convient prendre en gré.

57

COLIN

Qu’au gibet sois tu estranglé!
C’est par toy que je suis ainsy

LE TESMOING

Pourquoy luy faisoys tu ainsi?
Messieurs, Colin qui veult promettre ,
Soit par foy, par tesmoins ou lettre,
11 doibt sa parolle tenir ;

Car on doibt quelque jour venir,
Devant le trés souverain juge,

Qui vis et trespassés juge,

Et qui menteur trouvé sera ,

Par ses mefaits le jugera.

Il n’est donc qu’estre veritable ,

Et en foy trés constant ct stable.
Nous ne pensons avoir dit chose

Ol aulcuns puissent faire glose.

Si on s’en sent piqué ou point,
Messieurs, on ne I’entendons point.
Mais prions le Dieu supernel ,

Vous donner repos eternel.

En prenant congé de ce lieu,

Une chanson pour dire adieu.

FIN

« Mari jaloux, qui a femme jeune et
jolie, ne peut dormir que d’un @il », adit
La Fontaine. C'est le cas du mari qui
figure dans cette Farce. — o Je gage, dit~il,
en voyant un galant dans la rue:

Que c’est I'un de nos amoureux.
Je ne saroys dormir pour eux;

1ls ne cessent toutes les nuits :
L’un viendra heurter & mon huys,
Puis l'aultre & mes fenestres rue;
L'un siffle ou chante emmi la rue;

T. I (]

" C'est pitié! Je n’ay nul repos.
Encore, si j'en tiens propos
A ma femme, elle me veult battre. »

La femme, de son coté, n'est pas satis-
faite d’avoir un-mari si sot, si malotru et
si jaloux que le sien. Elle ne peut faire un
pas que son mari ne lui demande : ¢« D'ou
venez-vous? Que faites-vous? Qui était
avec vous ? Qu’est ceci? Qu'est cela? » La
surveillance 4 laquelle elle est soumise
Pexaspére, et elle se promet bien, aussitdt

“qu’elle en trouvera 'occasion, de donner
quelque réalité aux soupgons de son mari
et de faire venir son amoureux. Elle en-
voie, dans ce but, son mari & la foire pour
acheter des pourceaux. Le mari part, non
sans avoir juré toutefois que s'il trouve
jamais un amant chez elle, il le tuera net.
— «Quoil dit lafemme, sans confession ?
— Ouy, certes, répond-il, et pour tant
qu’il vousen souvienne. » Malgré cette me-
nace, aussitdt qu'elle est libre, la femme
fait venir son amoureux, mais le mari
rentre chercher son chapeau, caril pleut,

et 'amant , caché sous une couverture, en
ressort tout tremblant.

« Que le feu saint Anthoine l'arde,
Je n’en seray d’une heure asseur,
Je n'ay membre qui ne me tremble, »

dit-il.

Pour se donner du ceeur, les deux amants
se mettent A table. Mais le mari s'apercoit
qu’il n'a pas de cordes pour lier ses pour-
ceaux, et il revient en chercher. Cette fois,
I'amoureux, surpris, n'a d'autre ressource
que de grimper au poulailler (le poulier)
et de se cacher parmi les poules; mais le
mari l'apercoit, et, dans la colére o1 cette
vue le met, il entre dans une fureur telle,
qu'il semble hors de sens. La femme pleure
et s’écrie que son pauvre mari est devenu
fou; une voisine arrive et s'informe du
cas.— « Ha! répond le mari, jamais je ne
me serais douté que ce galant se fit au
poulailler caché pour faire pondre nos
poules. — Ha | répond la femme , n’est-ce
que cela? Je n'osais vous le dire : ¢’est un
pauvre homme que poursuivaient tantdt

deux quidams qui voulaient le tuer et qui
m’a suppliée en grace de le laisser se ca-
cher 14 et de n'en rien dire jusqu’a ce que
les quidams fussent partis. » Le mari n’est
pas dupe de ce conte : il veut tout de bon
tuer le galant, et, pour lui faire entendre
raison, la femme, le galant et la voisine
tombent sur lui avec ensemble et le frap-
pent 4 qui mieux mieux, et le pauvre mari,
accablé de coups, de s’écrier :

« Mes amis, je vous crie mercy,
Au nom de Dieu et des apostres ;
Tous mes biens sont vostres.

Mon cousin & cause du bas,

Tout est & vous et haut et bas.
N’espargnez point nostre maison. »

Etle pauvre jaloux, cocu, battu et fai-
sant contre fortune bon cemur, conclut en
disant :

« Quil n’y a homme tant soit fin.
Et tant eut-il la téte fine,
Que fine femme enfin n’affine. »

#

A QUATRE PERSONNAGES

C’est A s¢avoir le Maistre, la Femme, ’Amoureux

& la Voysine.

L'AMOUREUX commence et dit :

Est il un plus grand plaisir

Que de joyr & son plaisir

D’une dame de bonne grace,

Au lict avec elle gesir,

. Et 'accoler 4 son loisir,

Pendant qu’on a lieu, ou espace ?

Je croys que non et sans falace.

Par une mon caur est ravy.

De la baiser point ne m’en lasse,
10 En la voyant, je me solasse.

1L 6

C’est la plus belle qu'onques vy!
Mais elle a un sot de mary.

De l'ostel n’eslongneroit d’un pas.
Sang bieu ! je le feray mary.

Sans luy je feroys bien mon cas,
Sy perdre debvoys mon repas.

Je feray encore un voyage

Par devant son logis.

LE ‘MARY

Je gaige
Que c’est I'un de nos amoureux.
Je ne saroys dermir pour eux.
Ils ne cessent toutes les nuits:
L’un viendra heurter & mon huys,
Puys l'aultre & mes fenestres rue ;
L’un siffle ou chante emmy la rue.
C’est pitié ! Je n’ay nul repos.
Encore sy j'en tiens propos
A ma femme, elle me veult battre.
Quoy! fait elle, laissez les eshattre
Ce sont jeunes gens, quel raison !
Mais qu’a affaire la maison,
Ma rue, ma fenestre ou ma porte,
Ma femme, moy, qu’on leur apporte
Tels reveillements sur la nuit.
Par la mort ! cela trop me nuit.

Mais ¢'il advient qu'un je rencontre,
Je luy bailleray mal encontre,

Me deust il couster cent escus.

Le grand deable y ayt part, aux culs!
Je dis ceux qui sont pleins de noyse,
Comme celuy de ma bourgeoise.
Mais sy j’en veux avoir raison ,

Tenir me fault en ma maison ,

Afin d’en garder le pisot.

LA FEMME

Femme qui a un mary sot

Est bien malheureuse en ce monde.
Yen ay un , que Dieu le confonde!
Sot , malotru et tant jaloux,

Que manger le puissent les loups.

Je ne saroys avoir loysir
D’accomplir en rien mon plaisir.
Contemplez un peu sa maniere.

LE MARY
D’otr venez vous ?
LA FEMME

De 1a derriere ,
D’arrimer un peu mon ménage.

LE MARY

Par la mort bieu ! vous faictes rage
D’aller, tenez vous a lostel.

LA FEMME

Qui vist jamais un homme tel

Que vous? Mais quant je vous escoute, -
11 semble que soyez en doubte

De moy?

LE MARY

Ah ! par ma foy, non suys.
Mais toutefoys sy je poursuys,
Et qu’en poursuyvant....

LA FEMME
Quoy?
LE MARY

Rien, rien:
Vous étes trop femme de bien.
Mais le cul!

LA FEMME

Quoy?

LE MARY

11 est honneste ,
Je n’en dis mot.

LA FEMME

Estes vous beste !
Je m’ebays que n’avez honte.

LE MARY

Ma mye, sy j’ay la langue prompte
A dire quelque petit mot ,
1l n’y a icy que vous qui m’ot,
Mais sy j'y en trouve un.

LA FEMME

Un quoy?
N’est point vostre esprit & requoy.

LE MARY
N’en parlons plus et nous taisons.
LA FEMME

Il me semble qu’il fut saison

De nous estorer de pourceaux;

Il nous en fault deux ou trois beaux
Pour nostre estoyrement.



70

80

FARCE

LE MARY
Saint Jean ! voyre.
LA FEMME

Irez vous demain A la foire,
Mon amy, veoir son en ayrons ?

LE MARY
Ouy, ouy, nous y aviserons.
LA FEMME
Hé ! gardez icy et j'iray.
LE MARY

Non feray, vertu bieu! non feray.
J’y veulx aller moi mesme, mais...

LA FEMME

Hé ! tousjours & son entremais.
Dea, n’arez vous jamais repos ?

LE MARY
Pourquoy leur tenez vous propos ?

LA FEMME

A qui?

LE MARY
Je n’en parle plus, mais....
LA FEMME
Quel mais ?
LE MARY
Qu’ils n'y viennent jamais;
Gardez-vous de les escouter.
LA FEMME

Vous voulez done doubter
De moy ?

LE MARY
Je ne daigneroys , mais...
LA FEMME
Quel mais ? quel mais?
LE MARY

Je vous promais,
Touchez 14, sy je les tenoys,
Sans espargner foyble ne fort,
Je ruroys tant que je pourroys
Dessus. Tip , toup, tap, tu es mort.

LA FEMME

Sans confession ?
LE MARY

Droit ou tort,
Et pour tant qu’il vous en souvienne.

LA FEMME

Je garderay bien qu’il n’en vienne
Pieca ceans.

LE MARY

Je vous en prye,
Se n’en voulez estre marrie :
Je les turoys tous sans pitié.

LA FEMME

Je ne vous cherche qu’amitié.
Tout vostre bon plaisir feray.

LR MARY

Ca donc ! de 'argent et j'iray
A la foire des pourceaux querre.

LA FEMME

Or, tenez et allez grand erre ,

Afin que vous revenez d’heure.
L’AMOUREUX

Mon homme s’en va grand aleure,
Je m’en voys visiter sa femme.
Puys qu’il est party. Bon jour, dame !

110 Ou est ce mary ? il est en voye.

120

LA FEMME

Pour I'amour de vous je I'envoye
A la foyre, mon amy doux!

Car il est de moy tant jaloux ,
Qu’il ne s’ose eslongner d’un pas.

L'AMOUREUX

Ma doulce amye, croyez d’un cas,
Que j'ay fait plus de mille tours
Par cy devant depuis huit jours,
Desirant fort & vous parler;

Mais tousjours lo voyois aller

Ou venir & I'entour de vous.

LA FEMME

Il en fait autant tous les coups,
Tant est plien de sotte folye.
T. I 7

LE MARY

Ah vertu goy ! voicy la pluie.
Bren! et le temps estoit tout beau.
Je m’en voys querir mon chapeau,
D’estre mouillé seroye marry.

LA FEMME
Mon amy, voicy mon mary.
L’AMOUREUX
Hé vertu bieu ! que ferons nous?
LA FEMME

Mettez vous souldain & genoux,
Icy soubz cette couverture.

L’AMOUREUX

Voicy pour moy male adventure;
Le deable en emport le vilain!

LA FEMME

Ou retournez vous sy souldain ?
A vous amené un pourceau ?

LE MARY

Jo venoys querir mon chapeau ,

Car vous voyez, le temps se brouille ;
Et puis, vous scavez , la pluye mouille.
Je le veux porter puisqu’il pleut.

LA FEMME

Et est ce tout ce qui vous meut ?
Tenez , le voyla! que d’ensongne !

LE MARY

Voycy une belle besongne ;
Que fait cy ceste couverture?

LA FEMME

Laissez la. , sotte creature.
Allez ol vous devez aller.

LE MARY

Non feray, tu as beau parler,
Je la veux remettre en son lieu.

LA FEMME

Et non ferez , sire, par dieu !
On en puisse avoir froide joye.

LE MARY

Pourquoy?

LA FEMME

Je ne veux pas qu'on voye
En ce point vos nécessités.

LE MARY

Je congnoistray vos vérités
A ce coup cy.

LA FEMME

Estes vous yvre ¢
Je prye & Dieu qu’il m’en delivre;
Puisqu’il vous fault conter I'affaire ,
La dessoubs sont tous mes menus.

LE MARY

Quels menus? d’oti sont ils venus?
Ses menus, hau!... qu'est ce a dire?
Ses menus ! je n’en congnoys nus.
Ses menus ! voycy pour rire.

LA FEMME

Mais vous le fault il tant redire!
Ce sont mes menus drapelets,
Quant ils sont sales et lais,
Encore les fault il blanchir.

LE MARY

Bien! va, je te laisse vesir.
Je voys parfaire mon voyage.

LA FEMME

Hé allez! que la male rage
M’en puisse bien tost despecher.
Sortez dehors mon amy cher,
J’ay eu pour vous belle bezarde.

L'AMOUREUX

Que le feu saint Anthoine Varde!
Je n’en seray d’une heure asseur.
Je n’ay membre qui ne me tremble.
Que debvons nous faire, ma seur ?

LA FEMME

1l nous fault banqueter ensemble,
C'est le meilleur, comme il me semble.
Je voys apprester le disner.

LE MARY

Ah! voycy hon pour retourner,

Quant mes affaires je recordes,

Je n’ay point apporté de cordes,

Pour mes deux pourceaux amener.
7

I1 fault & ’hostel retourner
En querir.

LA FEMME

Jesus, mon amy!
Voycy revenir mon mary.
La mort m’en puisse despecher.

L’'AMOUREUX

Et o me pourray je cacher?
Pleust & Dieu qu'’il fust en la biere.

LA FEMME

Entrez souldain icy derriere
Et montez & nostre poulier.

L’'AMOUREUX

La fiebvre le puisse relier!
Il me donne bien de la peine.

LA FEMME

Mais qui est ce qui vous ramaine ?
D’aller et venir ne cessez.

LE MARY

Hé! Jehan! j’ay du trouble assez ,
Puisqu'’il fault que je le recorde :

Javoys oublié une corde,

Pour nostre pourceau amener.
C’est ce qui me fait retourner.
S'ils s’enfuyent je les perdroye.

LA FEMME

On en puisse avoir male joye.
Et est-ce tout ce qu’il vous fault?
Jen voye querir une 13 hault.

LE MARY
Va tost.
LA FEMME
Attendez moy & I’huys.
LE MARY

A l'huys! non feray sy je puys.

A I'huys! vertu bieu ! qu’est-ce & dire?
A 'huys! a Yhuys! voicy pour rire.
A T'huys! hé je feray le deable.

A I'huys! voicy pas bonne fable!

A T'buys! vilaine; & I’huys! infame.

A Thuys! fait ma deable de femme.

A T'huys! il y a quelque chose,

A T'huys! fault entrer, mais je n’ose.
Se c’est un homme de courage,

Il m’empongnera au visage.

A Phuys! mot, je I'aray en trayson !
Attendre & I'huys de ma maison.

A Thuys! par le grand dieu!

Le feray mourir en ce lieu.

Voyla une trop grosse honte.

Ah! vertu bieu! voycy mon compte.
A Y'huys! voila un de mes gens.

A I'huys! hé ! venez vous ceans
Humer les eufs de nos guelines?

11 me fault faire bonnes mines,
Mais que des cordes el m’apporte.

LA FEMME

Tenez, en voild une bien forte.
C’est assez pour en lyer deux.
Hastez vous bien tost , car je veux
Nous estorer mieux qu’onques mais.

LE MARY
Jamais , jamais, jamais, jamais.
LA FEMME

Helas! et qu’est-ce qui vous’point ?
ITau ! mon amy, parlez vous point ?
A vous failly & vos ames, hays ?

LE MARY
Jamais, jamais, jamais, jamais.
LA FEMME

Helas! a I'ayde, bonnes gens,
Mon mary est troublé de sens.
Venez tost icy, je vous prye.

LA VOISINE
Hé qu’est-ce?
LA FEMME

Mon mary, ma mye,
Helas! je cuyde qu’il afolle.

LA VOISINE

Allez, allez, vous estes folle.
Voisine, ne vous tuez mye,

LA FEMME

Helas ! voisine ma mye,
Voicy un piteux entremais.

LE MARY

Jamais, jamais , jamais , jamais.

81

LA VOISINE

Helas ! mon voisin , mon amy,

Seignez vous. Cest quelque ennemy

Qui ne vous veult laisser en paix.
LE MARY

Jamais, jamais, jamais, jamais.
LA FEMME

Helas! mon amy, bon courage!
Pour vous je feray un voyage
A Saint Mary, je vous promais.

LE MARY
Jamais, jamais, jamais, jamais.
LA VOISINE

Ma voysine, courez bien vite,
Allez querir de I'eau benite ;
Car je croy qu’il voit le mauvais.

LE MARY

Jamais, jamais, jamais, jamais.
Jamais ne me fusse doubté
Qu’il se fust au poulier bouté
Pour faire pondre nos guelines.

LA VOISINE

Hé qu’est-ce? il montre par signes,
Nostre Dame ! hé est-ce cela?

Sus! sus! sortez, galant, de la.
Maintenant serez chaponné.

LA FEMME

Helas! il est tout estonné ,

Le povre homme, il n’y pense point;
Mais je vous veulx dire le point,
Pourquoy en ce poulier s’est mis :
Deux gros ribaux ses ennemis,

Le cachoyent & grans coups d’espée,
La teste luy eussent coupée,

§'il ne I'eust gaigné au courir,

Et pour le povre secourir,

Je l'ay fait entrer en ce lieu,

Et m’a prié, au nom de Dieu,

Que je ne l'encuse & personne.
Aussy tost est venu un homme

Le chercher son baston tout nu,

Sy fure, que #’il 'eust tenu,

Il 'eust tué et despeché.

LE MARY

Ah vertu bieu! c'est trop presché.

83

280 Vous ne m’en ferez plus mouler.

Ca, hastez vous de devaler,

Que je ne vous fasse descendre.
L’AMOUREUX

Pour Dieu! veuillez leur donc defendre

Qu’ils n’entrent : cesont mauvais garcons.
LA VOISINE

Encor fault-il que nous sachions

Le débat.
L’AMOUREUX

Pour un coup d’espieu.

LE MARY

Estes vous monté de par dieu ?

Or descendez de par le deable.

Puysqu’il fault que tant je rable,
290 Sancti sanctorum descendez.

L’AMOUREUX

Pour 'honneur de Dieu, attendez
Qu’ils soient bien loin de la maison.

LE MARY

Hé! vertu bieu t que de blason,
Hé! allez faire vostre plainte.




300

310

DU POULIER

L’AMOUREUX

Non feray, je n’ay point de crainte ,
Mais que j’aye l’espée au poing ,

Je ne les doubte prds ne loing,

Sang bieu ! je leur rompray les dens

LE MARY

Ah! voycy mes batteurs de gens!
Je puisse étre de mort oultré,
Se maintenant n’estes chastré.

LA FEMME

Hé! mon mary.
LA VOISINE

Hé! mon voisin.
Helas hé! c'est vostre cousin,
Bien prochain de vostre lignage.

LE MARY

Hé! vertu bieu ! quel cousinage!

C’est donc lignage de cul !

Cousin, me faites vous cocu ?

Ha! je vous feray fauverete.

Hé! vertu bieu! langue safrete.

Mais quoy ! vous le venez defendre?
T. IL 8

Hé 1 vous avez.le cul trop tendre.
De par tous les grands deables voyre.

LA VOISINE

(a, vousavez tort,, mon compere.
Pour.Dieu! cessez ceste querelle.

LE MARY

Hé! vous en estes maquerelle!
De par tous les grands deables, voyre !
Vous servez pour avoir & boire,
Vostre nez en est tout violet.

LA VOISINE
Maquerelle! ce mot est lait.
LE MARY
Par saint Jehan! sy le faictes peindre.
L’AMOUREUX
Vous avez tort, cousin.

LE MARY

Tant geindre !
Mort bieu, hé! y revenez vous ?

LA VOISINE

On nous debvroit meurdrir de coups

De nous laisser tant ledanger.
Sus! voisine , sans calenger ,
Qu’il me soit de coups tout noirey.

LE MARY

Mes amys, je vous crye mercy,
Au nom de Dieu et des apostres.

LA VOISINE
Que dis-tu ?

LE MARY

Tous mes biens sont vostres.

LA VOISINE
Suis-je telle comme tu dis ?
LE MARY

Sy j’ay rien dit, je m'en desdis,
Pour Dieu | laissons tous ces debas.

LA FEMME
Je te mettray en paradis.
LE MARY

Sy j’ay rien dit, je m’en desdis.
Ou injures ou mauldis,

Mon cousin & cause du bas,
Sy j’ay rien dit, je m’en desdis.

Pour Dieu ! laissons tous ces esbas.

Tout est & vous et haut et bas.

340 N'espargnez point nostre maison.

L’AMOUREUX
Grand mercy, cousin.
LE MARY

C’est raison.
Couvrez vous, il n'y a de quoy
Dont il me fault taire tout quoy,
Pour congnoistre et venir a fin.
Il n’y a hommes tant soit fin,
Et tant eust il la teste fine,
Que fine femme en fin n’affine ;
Et pour oster nostre merencolye,

349 Une chanson , je vous en prye.

FIN

NOTICE

SUR

LA FARCE NOUVELLE

A SIX PERSONNAGES, ETC.

Cette Farce porte, comme la précédente,
le nom de Farce du Poulier. Mais le sujet
en est différent; c'est & proprement parler
celui du conte des Rémois, de La Fontaine :
méme plan, méme intrigue et méme dé-
nouement. Ici, au lieu d'un peintre, c'est
un meunier qui est le héros et deux gen-
tilshommes de campagne qui remplissent
les roles des deux voisins. Un poulailler

qui permet de voir dans le moulin, et dans
lequel les deux gentilshommes, venus pour
coucher avec la meuniére, sont obligés de
se cacher, donne son nom a la Farce, qui
dépasse un peu, par son étendue, les limi-
tes ordinaires de ces sortes de pices.

La Farce du meunier et des deux gentils-
hommes offre une certaine ressemblance
avec celle de Naudet (Bibliothdque elzévi-
rienne: Ancien Thédtre, 1.1, p. 250), qui,
pendant que le seigneur de son village
¢était couché avec sa femme, trouve moyen
d'aller coucher avec Madame, et qui, lors-
qque Monsieur revient et veut se plaindre,
lui dit assez plaisamment :

Hé, il n'est pas bon d'étre ensemble
Naudet et Monsieur, ce me semble.
Ce vous seroit grant deshonneur
Qu'on fit ung Naudet de Monsieur.
Quand de Naudet tiendrez le lieu,
Naudet seroit Monsieur, par dieu.
Gardez donc vostre seigneurie

Et Naudet sa naudeterie

Se tenez Lison ma femelle,

Naudet tiendra madamoyselle.

Ne venez plus naudetiser,

Je n'iray plus seigneuriser.
Croyez-moy qu’il faut, mon amy,
A trompeur trompeur et demy,

C'est également la conclusion de notre
Farce, qui, par cette morale , rachetait ce
que ses détails pouvaient offrir de trop vif
A la scdne.

C’est a sgavoir deux Gentilshommes, le Monnier,
la Monniére,

et les deux Femmes des deux Gentilshommes
habillées en damoyselles,

etestla FARCE DU POULIER

LE PREMIER GENTILHOMME commence.
Honneur, cousin!
LE DEUXIESME GENTILHOMME
Honneur aussy !
LE szmzn‘

De vous voir joyeux suis icy,
Puisque santé en vous raisine.

LE DEUXIESME

Je suis sain et dru, Dieu mercy,
Et n’ay sur moy ne ca ne cy
De desplaisir & ma saisine.

LE PREMIER

Qui desplait d’aultruy, machine,
C'est bien de droit qu’il soit bany.

LE DEUXIESME

L'homme qui le mal imagine,
Et en son cceur a la racine,
Doibt estre des aultres pugny.

LE PREMIER

Vous estes tousjours bien garny
De cela que vous debvez dire.

LE DEUXIESME
Garny comme vous.

LE PREMIER

Mais, beau sire
Est-il bien A nostre mouniere ?

LE DEUXIESME

Qu'en sais je, moy!

LE PREMIER

Par quel’ maniere
Le pourray-je doncques scavoir ?
Veu qu’'en faictes vostre debvoir,
Car bien souvent vous y hantez
Entour elle et y frequentez,
Le soir, la nuit et le matin.
On congnoist bien vostre latin,
Et le gibier de vostre chasse.
Mais n’avons point de peur qu'on sache
Toutes vos allées et venues.
Un delict fait dessoubz les nues,
Est sceu entendre le debvez.

.LE DEUXIESME

Vrayment! cousin, vous ne scavez
Comment vous vous ramentevoir.
Un chascun vous y a peu voir,
On me I'a donné & entendre ,

Et puis vous me venez reprendre,
Moy qui ne suis en rien coupable.
Vous estes en parler muable

Et bien digne d’étre repris.
Gardez que ne soyez surpris,

La vérité seroit congneue.

. I 9

LE PREMIER

Autant d’escus que toute nue,
Vous l’avez tenue a vostre aise.

LE DEUXIESME

Autant d’escus qu’a la renverse
Vous I'avez sus son lict jectée !
Dea | vostre personne jectée

Y sera, donnez vous en garde.

LE PREMIER

Qui aura bon droit, si le garde,
N’en faisons ne noyse ne bruit.
On congnoit & I'arbre le fruit,
Et le bon vin 2 la liqueur.
Adieu je vous dis de bon cceur.
Un jour ferons chere plainiere.

LA MONNIERE enire en chantant.

« Oh va la mouniere,
« Oh va, oh va la mouniere. »

LE MOUNIER

Tousjours tu trouveras maniere
De chanter sans prendre souley.
Ma foy ! si je faisoys ainsy,

Tout yroit sens devant derriere.
J'ay soulcy de faire et deffaire,

Jay soulcy d’aller et venir,

Je ne me sauroys soutenir,

Que mauldit soit la trumeliere.

Tousjours tu trouveras maniere
De chanter sans prendre souley.
M’ayt dieux ! si je faisois ainsy,
Tout yroit sens devant derriere.

LA MOKNNIERE
Dieu ! qu’avez vous ?
LE MONNIER

Nostre matiere
Se perdra, j'en ay grosse peur,
Car j’ay affaire & un trompeur,
Un soubz d’estre, un trompereau.
Plusit & Dieu que lebourreau
L’eust pendu & mon appelit.
Il n'y a ne grand ne petit
Qui ne le congnoisse a la court.
Quant il arrive 13 on accourt
Vers luy, procureurs, advocas,
Et sergens et esperlucas.
Et prend argent i toutes mains.

LA MONNIERE

11 faut que I'un de ces demains
Que vous et moy nous y allons,
Et que fermement nous parlons
Aux juges et & I'assistance,

Et si vostre partye me tence,

Je luy saray bien que repondre ;
Je le feray par de moy fondre
Dans la terre, fut il regent.

LE MONNIER

On ne plaide point sans argent.
Le deable emporte le procés!

1l me fera mettre en decés
Vingt ans devant mon age deue.

LA MONNIERE

11 n’est pas dit que 'on se tue.

Vous voulez vous pendre ou defaire.

Nostre Dame ! laissez moy faire,
Jaray de l'argent promptement.
LE MONNIER
De l’argent !
LA MONNIERE

Voyre! finement.
Il n’est finesse qu’on me fasse.

LE MONNIER

116! belle dame , que je sache

Comme argent pourriez attraper.

Je serois tant aise de veoir

De I'argent, pour & mon cas pourveoir,
Des escus, vingt, trente ou quarante.

LA MONNIERE

Nous en aurons plus de cinquante,
100 Aussy rouges que seraphins.

Mais il fauldroit que fussions fins,

Et que ne disions mot de rien.

LE MONNIER

Par la mort ! je feray bien
Argent, pour le fin attraper.
En vois tu aulcuns & piper,
A ton entente ou jobelin?

LA MONNIERE

Les maistres de nostre moulin
* Sont fort amoureux de mon corps.
Si vous faignyé